
GLOSARI

Agnostisisme

Fahaman yang pada hakikatnya menolak kepercayaan beragama. Menurut fahaman
ini sesuatu kepercayaan itu hanya diterima benar sekiranya dapat dibuktikan
kewujudannya melalui pemerhatian mata kasar.

Anarchism

Fahaman politik yang berpendirian bahawa segala bentuk kerajaan atau pemerintahan
terutamanya yang bersifat mengawal dan menindas wajar dimansuhkan. Fahaman ini
cuba untuk memberi kebebasan sepenuhnya kepada individu untuk hidup secara
semulajadi tanpa tertakluk di bawah pengawasan sesebuah kerajaan atau
pemerintahan.

Antroposentrik

Kecenderungan yang meletakkan faktor kemanusiaan sebagai matlamat terakhir
kepada sesuatu tindakan dan seluruh pertimbangan nilai berdasarkan kepada
kepentingan manusia. Menurut pandangan ini, manusia merupakan teras kepada
semua kehidupan.

Atheisme

Fahaman yang tidak langsung mempercayai kewujudan Tuhan (tidak beragama)

Biosentrik

Kecenderungan yang meletakkan kepentingan seluruh benda hidup (biosfera) sebagai
matlamat terkahir kepada sesuatu tindakan. Semua benda hidup dikatakan mempunyai
nilai intrinsik masing-masing lalu mereka mempunyai hak-hak kehidupan yang mesti
dihormati.

Deisme

Fahaman yang masih menerima kepercayaan beragama tetapi menolak sama sekali
perkara-perkara yang bersifat ‘menakjubkan’ seperti mukjizat dan lain-lain
Eeclesiastic

Golongan gereja yang berpengaruh besar di Eropah khususnya semasa zaman
pertengahan



Ekosentrik

Kecenderungan yang meletakkan kepentingan keseimbangan alam semulajadi sebagai
teras dan matlamat sesuatu tindakan. Bertentangan dengan antroposentrik, ekosentrik
berpendirian manusia bukanlah teras seluruh kehidupan tetapi sebahagian daripada
seluruh kehidupan tersebut.

Empirisisme

Fahaman yang begitu menekankan pemerhatian empirikal sebagai satu-satunya hujah
untuk menerima sesuatu kebenaran. Fahaman ini telah mencetuskan pandangan alam
yang bersifat materialisme.

Lnvironmental Determinism

Konsep Geografi yang menyatakan bahawa persekitaran fizikal manusia seperti iklim,
cuaca dan lain-lain mempunyai pengaruh yang besar dalam menentukan corak
kehidupan manusia.

Judeo-Christian

Doktrin keagamaan yang berteraskan pandangan Judaisme dan Kristian. Doktrin
seperti ini telah dianggap oleh Lynn White sebagai faktor dasar yang mencetuskan
krisis alam sekitar zaman moden.

Green City (Perbandaran Hijau)

Konsep tentang perbandaran yang mengekalkan keharmonian dan keseimbangan alam
semulajadi di samping bebas daripada pencemaran dan kemerosotan alam sekitar.

Humanisme

Fahaman yang muncul pada zaman Renaisans di Eropah yang meletakkan potensi
manusia berakal pada tempat yang paling tinggi. Menurut fahaman ini neraca bagi
sesuatu kebenaran mesti terletak kepada pertimbangan manusia semata-mata.
Fahaman inilah yang bertanggungjawab mencetuskan fahaman-fahaman yang
berikutnya seperti rasionalisme, materialisme dan lain-lain.

Materialisme
Fahaman yang beranggapan bahawa alam semesta ini hanya terdiri daripada alam

benda, lalu menolak kewujudan alam ghaib yang kewujudannya tidak mampu dicapai
oleh pancaindera.



Mekanistik

Pandangan alam Sains Moden yang melihat alam tabii seluruhnya sebagai sebuah
mesin yang kompleks termasuklah tubuh manusia itu sendiri. Seperti sebuah mesin,
alam tabii ini berfungsi secara mekanik dengan wujudnya gabungan fungsi-fungsi
fizikal komponennya yang lebih kecil.

Pembangunan Mampan

Konsep pemb yang kankan penyatuan kepentingan ekonomi dan alam
sekitar. Pembangunan mampan merujuk kepada konsep pembangunan yang dapat
memenuhi keperluan generasi manusia hari ini dan pada masa yang sama tidak
menghalang generasi yang akan datang untuk memperolehi keperluan hidup mereka.

Positivisme

Fahaman yang hanya menerima sesuatu pengetahuan (ilmu) tentang alam tabii dan
manusia sebagai sains (ilmu yang benar) sekiranya boleh dibuktikan secara empirikal
dan rasional (logik).

Possibilism

Konsep geografi yang melihat faktor kemanusiaan lebih berpengaruh daripada
persekitaran fizikal sehingga manusia dikatakan mempunyai potensi yang besar untuk
menentukan corak kehidupan mereka sendiri.

Rasionalisme

Fahaman yang meletakkan pertimbangan rasional dan logik sebagai hujah yang
tertinggi dalam menentukan hakikat kebenaran tentang alam tabii dan kehidupan
manusia.

Reduksionistik

Pandangan alam yang dicetuskan oleh Sains Moden yang melihat alam tabii bukan
sahaja seperti scbuah mesin yang terdiri daripada komponen-komponen yang lebih
kecil, tetapi komponen-komponen itu sendiri boleh dikecilkan lagi kepada yang
terkecil iaitu atomn. Menurut pandangan alam ini, semua proses alam tabii termasuklah
manusia sebenarnya merujuk kepada fungsi atom.

Teknosentrik

Kecenderungan yang meletakkan kepentingan dan potensi teknologi sebagai teras
sesuatu tindakan. Dalam konteks Etika Alam Sekitar, prinsip-prinsip yang bersifat

teknosentrik memberi penekanan terhadap potensi manusia melalui sains dan
teknologi untuk terus membangun tanpa menjejaskan alam sekitar. Persoalan penting
yang ditimbulkan bukannya tentang kemerosotan alam sekitar yang diakibatkan oleh
pembangunan tetapi bagaimanakah kita boleh mencipta teknologi yang mampu
menghalang kemerosotan yang berlaku.

